
Xabier Pérez Igrexas, en calidade de portavoz do Grupo Municipal do
Bloque Nacionalista Galego (BNG) no Concello de Vigo, recollendo a
proposta formulada pola Union Comarcal de Vigo da CONFEDERACION
INTERSINDICAL GALEGA (CIG) (Expte. 4674-1101), ao abeiro do
estabelecido no Regulamento Organico do Pleno e da restante normativa
aplicabel, eleva ao Pleno da Corporacion para o seu debate a seguinte

MOCION

PARA INSTALAR NA CIDADE UN MONUMENTO CONMEMORATIVO
DAS HISTORICAS LOITAS OBREIRAS DE 1972

EXPOSICION DE MOTIVOS:

No ano 2022 cumpriuse o 50 aniversario de dous fitos transcendentais na
Historia recente de Galiza e do movemento obreiro no noso Pais. Os sucesos do
10 de marzo, en Ferrol, onde a policia franquista reprimia con dureza unha
protesta laboral asasinando os traballadores Amador Rei e Daniel Niebla. E a
folga xeral en Vigo en setembro dese mesmo ano, desenvolvida recollendo a
onda de solidariedade que a nosa cidade e comarca protagonizaran en marzo e
que daba resposta @ enorme conflitividade laboral presente naquela altura.

O 10 de marzo e a folga xeral en Vigo do 1972 constitiense como eventos
chave que significan a capacidade de autoorganizacion da clase traballadora
galega e afirman o caracter combativo da nosa cidade.

Por todo o anterior, e dentro dos diferentes actos e accibns que a
Confederacion Intersindical Galega (CIG) quixo desenvolver no marco desta
conmemoracion, o sindicato trasladou formalmente ao Goberno municipal
do Concello de Vigo proposta de doar & cidade un monumento conmemorativo
esculpido en pedra, desefiado polo escultor Javier Diéguez Mosquera, sinalando
como é preceptivo que a doazén da obra escultorica (xa realizada e cuxo
custe foi asumido pola CIG) estaria condicionada & sua exhibicion en via
publica na cidade e ao compromiso expreso por parte do Concello de Vigo de

respeitar a integridade artistica da mesma e non practicar alteraciéons sobre o seu
desefo.

As xestions co Goberno municipal inicidronse no mes de xaneiro do propio ano
2022, a través do concelleiro de Emprego, Abel Losada, e despois, do de Fomento,
Javier Pardo. Esas xestions materializaronse nun primeiro escrito formal,
rexistrado o 3 de febreiro de 2022 e reiterado, por falla de resposta, o 8 de abril
dese ano. Nese escrito, a CIG propuifia como posibel localizacion o bulevar da
Avenida de Castelao, pola relevancia que o barrio de Coia tivo nos sucesos que
se queren conmemorar.

Atendendo as indicaciéns do Goberno municipal que rexeitaba esa proposta
inicial e na que se sinalaba que se escollese un lugar concreto no Monte do
Castro, o 1 de agosto de 2022, a través doutro escrito formal rexistrado, a
CIG alteraba a proposta de localizacién para a explanada empedrada sita a
caron do Paseo de Rosalia de Castro do referido Monte do Castro, no nivel
superior do correspondente ao monumento dos Galedns de Rande.

Porén, este lugar tamén volvia ser rexeitado polo Goberno, indicando de
maneira expresa como localizacion a explanada sita no interior da muralla no
monte do Castro, a carén da torre de telecomunicaciéns, polo que a través dun
novo escrito formalizado no rexistro o 18 de agosto de 2022 o sindicato asumia
a localizacion proposta sempre e cando a mesma reunise as minimas condicions
para un monumento que quere recordar unha data desta importancia e que
tecnicamente puidese ser instalada sen grandes problemas e contratempos.

No entanto, o 22 de agosto daquel ano, realizouse a visita ao lugar proposto por
unha representacion da CIG, o propio escultor e técnicos municipais
evidenciandose a existencia de importantes dificultades de calado, tendo
coflecemento nese momento dos tramites necesarios ante Patrimonio confirmando
todo elo a practica imposibilidade da sua materializacion.

Pouco tempo despois, no mes de outubro, a proposta do departamento de
Fomento do Concello foi a de instalar o monumento na confluencia entre a o Paseo
Rosalia de Castro e o Paseo dos Cedros, tamén no interior do parque do Castro.
Opcidon que tamén seria finalmente desbotada, aludindo, de novo, a falla de
autorizacion da Direccion Xeral de Patrimonio Cultural da Xunta de Galiza.

Asi mesmo, o pasado 15 de marzo do presente 2024, a CIG solicitou formalmente
a realizacion dunha xuntanza co Alcalde co seu Secretario Xeral e co seu

Secretario Comarcal de Vigo, para tratar de desbloquear esta situacion. Esa
solicitude de xuntanza non foi nunca atendida e, por este motivo, foi reiterada o
pasado mes de setembro, sen ter obtido tampouco resposta até o momento.

Toda esta tramitacion evidenciou a absoluta disposicién da CIG a colaborar e a
procurar unha solucion acordada que permita o obxectivo de que a cidade de Vigo
conte cun monumento que conmemore as loitas obreiras que protagonizou en
setembro de 1972. No entanto, a xestion municipal de maneira evidente non ten

conducido a permitilo, ficando nesta altura inda pendente de indicacions por parte
do Concello de Vigo de cara a definir unha nova localizacién.

Por todo o anterior, proponse ao Pleno do Concello de Vigo a adopcion do seguinte

ACORDO

Urxir ao Goberno municipal a adoptar coa maior axilidade todas as medidas
necesarias para posibilitar, dunha vez por todas, a doazén pola CIG e
instalacion da cidade de Vigo do monumento conmemorativo das loitas
obreiras de 1972, nunha localizacién acordada coa entidade doadora.

Vigo, Galiza, 22 de outubro de 2024.

Asdo.

ALCALDE-PRESIDENTE
CONCELLO DE VIGO

